
Yeékkuo kit Pablo to Tito a
Tito

Mik Pablo bak klgulewa Roma e' yénettsa, eta
yékkuo 1' kititd Tito a duas dabom teryok ki mafial
ena teryok ki skel Jesus kune'bak e' ukuoki (63-65
DC) e' ulatok. S'wa ijcher to Tito erblé' Jesus mik
Pablo ttd wa. E' ukuoki ta ie' kaneblé Pablo ena
Timoteo e'pa ta fiita. Mik Pablo tsa bak kloulewa
e' yénettsa eta ie' kaneblé Tito ta kanane blublué
tso' dayé kie Mediterrdneo e' a e' et kie Creta
ee. E' ukuoki ta Pablo minea banet ta ie' to Tito
méat e' skéie. Pablo ena Tito bak senuk e' kéwo
ska' ta Creta wakpa bak senuk sulué. E' kueki
Pablo t6 yékkuo 1' kit Tito a ipattoie t0 se' wése
kawota shushté Jesus mik erblokwakpa wokirpaie
ena ikimukwakpaie.

Nies Pablo t6 ie' patté to wes ie' to wépa ké ki
Jesus tté buaé kiane, esepa woklo'weémi. E'kiie ta
Pablo toie'aiche to s'wobla'ukwakpa kache tté wa
esepa doraé s'kito'uk.

Shke'we

1Ye' dor Pablo. Ye' dor Skékol kaneé méso. Nies ye'
dor Jesucristo ttekolpa tsa e'pa ekol. Ie' to ye' patké!
weépa shukitbakitod, esepa kimuk as iki erblérak
bua'ie ie' mik ena siwa' moki e' ki wa ar buaé ie'pa
éna. 2 Es ie'pa ser michoé aishkud ta Skékol ta,
e' wa paneke ie'pa to kroroé. Skékol ké kachd ta'.
Kam ka i' yor e' yoki ie' kablé' sene michoé muk se'
a. 3 Mik kéwo me'bakito e' de, eta ie' to Jesucristo

tté buaé e' wa kkaché sulitane a. Tté e' wa pakok
ye' ka' Skékol dor S'tsatkokwak e' to. 4 A Tito, ye'
tso' yékkuo i' shtok be' a. Tte mik se' bol erbloke e'
wa be' dor wes ye' ala chék es. Skékol dor S'yé ena
Jesucristo dor S'tsatkOkwak, as e'pa er buaé cho ena
sene béré mu be' a.

Wes Skéképa Jesus ichapa wokirpa ké senuk

> Ye' t0 be' méat Creta, kané kianeia we, €'
eukwa. Nies ye' to be' méat ee as be' to wépa tkdka
Skéképa icha wokirpaie wé itso'rak erule erule ee
Creta kos a wes ye' td be' a iyé' es. 6 Wépa serke
yésyésé, ké yi to 1 sulu kuepa ie'pa ki ikkatoie, es-
epa yuld. Esepa ké alakol tsukwa ekol &, e’ daloiok
taié. Esepa alar kos ké erblok Jesus mik buag,
ké kkaténuk 1 ki. Esepa ala'r ké ie'pa ttd daloiok
buaé. Wépa esepa tkdka be' to Skéképa Jesus icha
erule erule wokirpaie. 7 Skéképa icha erule erule
e'pa wokirpa dor wes Skékol kané kueblupa es. E'
kueki esepa ké senuk yésyésé, ké yi t01 sulu kuepa
ie'pa ki ikkatoie. Esepa ké e' ttso t0 ie'pa € wa lyi
jcher taié sulitane tsata. Esepa ké dor késikie, ké ¢
ttota'ka blo' wa. Esepa ké kane fipp0k yi ta. Esepa
ké kane inukol klo'uk kache wa s'kito'we wa. 8 E'
skéie ie'pa ké s'yamipa datse ie'pa pakok, esepa
kiokwa er bua' wa. Esepa ttsé'r buaé i buaé kos
e' uk. Esepa ké erbikok buaé, senuk yésyésé ena
batse'r ena e' kkd'nuk. 9Jesus tte yésyésé wa ie'pa
woblagule, e' a ie'pa ké e' tkokwa daréré, ké kane
ilo'yok. Es esepa to s'malepa kimemi Jesus tte moki
wa. Nies wépa t6 tté moki cheke sulué, esepa a
ikkayérmi to wes ie'pa t0 ibikeitseke, e' dor sulué.

S'wobla'ukwakpa kache tté wa

10 Jesus mik erblokwakpa serke Creta e'pa shua
taié s'tso’ ké éna Jesus tte moki e' iutak. Ie'pa es-
epa kibiiepa dor judiowak t6 s'wobla'weke to Jesus
mik erblokwakpa kawota senuk wes judiowak ser
es. Tte pakeke ie'pa to, e' ké wa ta'. Ie'pa to
s'’kito'weke. 11Ie'pa mir u ét u ét s'wobla'uk kache
tté wa, es ie'pa to u wakpa welepa tso', e' kos woa
kachowekewa kache tté wa. Ie'pa to s'wobla'weke
es inukol é klo'woie. E' kueki ie'pa esepa kawota
woklo'we.

12 K4 iaiaé wém bak ekol Creta e' wa iyi jcher
taié,ie't0 iwakpayé'i'es: “Creta wakpa kacho taié
kekraé. Ie'pa dor wes iyiwak kafiiru es, ie'pa bikér
taié, chko taié.” 131 yé'ie' to, e' yéne, e' kueki ie'pa
ufiu daréréé as ie'pa to tté mik se' erbloke e’ iutd
yésyésé. 14Esie'pa to judiowak to kache tte pakeke
ké wata', ese ké iutepaia. Es fiies wépa to tte mokié
e' watéttsa, esepa tté daloiéno ké daldiepaia ie'pa to.
15 Wépa er maneneé, esepa a i kos dor maneneé.
Eré wépa er sulué, ké erbld Jesus mik, esepa a ké 1
dOr maneneé. Ie'pa er ena ie'pa erbiké dor sulué.
16 Te'pa e' cho to ie'pa batse buaé Skékol mik, eré
wes iserdak sulu, e' wa iwénewa td e' dor kache.
Ie'pa dor sulué ichoék, ké t0 Skékol ttd daldierak, ké
iarakibuaé or yés.

2

Wes se' kawota senuk Skékol a
1Eré be' ké s'wobla'uk kekraé Jesucristo tte moki
wa. 2 Weépa kéképatke, esepa wobla'u to ie'pa ké
e' kko'nuk sene sulu yoki. Ie'pa ké senuk buaé
yésyésé as sulitane to idaloid. Ie'pa ké erbikok

buaé yésyésé. Ie'pa ke e' tkokwa daréréé tté mik se'
erbloke e' a. Ie'pa ké s'daléritsok moki€ ena 1 kos
dalé'ttsOk er bua' wa. 3 Es fiies tayépa kéképatke,
esepa wobla'u senuk Skékol daloié a. Ie'pa ké
kane blo' kukueblokwa. Ie'pa ké kane biyoblok. E'
skéie ie'pa ké s'wobla'uk senuk buaé. 4Ie'pa ké
tayépa wobla'uk t0 ikawoOta imaso ena ila'rla e'pa
daléritsok buaé. > Ie'pa ké erbikok yésyésé. Ie'pa
ké senuk ké trérta'. Ie'pa ké iu kanéuk buaé. Nies
ie'pa kéiwém daloiok buaé as ké yi tdo Skékol tte cho
sulué.

6 Nies duladulapa pattd t6 ie'pa ké e' kkd'nuk sene
sulué kos yoki. 7-8 Be' senu yésyésé ie'pa worki as
ie'pa ser wes be' ser es. Mik be' tso' ie'pa wobla'uk,
eta iwObla'u yésyésé er moki wa Skékol daldioie, es
ké yi aisulu yérpa be' ki. Es be' bolokpa ké a 1 sulu
kunuk be' ki, e' kueki ie'pa jaérdaka se' ki.

9S'tso' kloulewa kaneé mésoie, esepa pattd to ie'pa
ké iwQkirpa ttd kos e' iutOk er bua' wa as iwérdak
buaé iwoOkirpa wa. Ie'pa k& kane iwdkirpa iutok
késik wa. 10 Ie'pa ké kane iwdkirpa iyi ekiblok, e
skéie ie'pa ké 1 kos wekerakito e' uk buaé yésyésé
iwa kkachoie i kos wa t0 Skékol dor S'tsatkokwak,
e' tté dor buaé.

11 Skékol to s'tsatke, e' watkekeitod sulitane a. Es
ie' to se' a iwa kkacheke to ie' er buaé ché se' a.
12 Mik se' éna iane to kos Skékol er buaé ché se' a,
eta ké se' éna 1 sulu wamblakia wes wépa ké t0 ie'
daloie esepa es. Ie'pa er me'rieisulué é ki. E' skéie
se' erbikak buaé. Se' senak yésyésé ena batse'r ie'
a wes ie' ki ikiane es, se' serkeia kd i' ki e' dalewa.
13 Se' tso'ia kd i' ki eta se' tso' Jesucristo datskene
olo ta'taié, e' panuk, e' to se' ttsé'weke buaé. Ie' dor

S'tsatkokwak, ie' dor Se' Kékol taié e'. 141e' e' me'ttsa
ttewa se' skéie se' yottsaie 1 sulu kos e' ula a, fiies se'
er paikloie manene. Es se' de ie' wak a, es se' er de
ibuaé uk kekraé.

15 A Tito, tté e' chd ie'pa a, ie'pa pattd, ie'pa ufiu
diché wa. Es ké yi t0 be' watepattsa.

3

Wes Jestis mik erblokwakpa ulitane kawota senuk

1 A Tito, iska chéne ie'pa a t6 ka wokirpa ena
s'shkékipa, e'pa daloid, ie'pa tte iutd. Ichd ie'pa a
to a' tso' erki 1 buaé kos e' woie. 2 Ie'pa ké kane yi
chok suluég; ie'pa ké senuk béré, sulitane a er buaé
chok. Ie'pa ké sulitane sauk er bua' wa.

3 Se' bak senuk sulué, ké kabikeitsota' buaé, ké
Skékol tte iuteta'. Se' lgak senuk Kkitooule; se' bak
kloulewa i sulu ula a. [ sulu kiane se' ki wamble,
ese @ wamblok se' bak. I sulu to se' ttsé'weke buaé,
ese & wamblok se' bak. Se' bak senuk i sulu € a.
Se' bak ukyénuk il ki. Se' sauk sulué s'malepa
bak, fiies ie'pa sauk sulué se' bak. 4 Eré Skékol dor
S'tsatkOkwak, e' er buaé ché sulitane a, ie' éna se'
dalér tai€, e' kkachéito se' a Jesucristo wa. 51Ie' td
se' tsatké ie' wak er wa, ké dor t0 se' serke yésyésé
e' kueki. Ie' se' sué er siaré wa, e' & kueki ie' to se'
tsatké. Skékol to Wikol Batse'r mé senuk se' a, e' to
se' er paiklé mane'wé yué pa'ali. Sene pa'ali méitod
se' a. 6 Skékol t6 iWikol mé se' a taié Jesucristo dor
S'tsatkokwak, e' batamik. 7 Skékol to se' klo'wé wes
P€' buaé yésyésé es ie' wia, ie' er buaé ché se' a, e’
kueki. Ie' td iwé es as se' ser michoé ie' ta. E' wa
paneke se' to kroroé, ttsé'ne buaé wa. E' kos kueki
ie'pa ké senuk buaé yésyésé Skekol a.

8 Tte ikké dor yésyésé. Ye' ki ikiane to be' to tte
ikké wa s'ki wobla'we tai€ buaé as wépa erbloke
Skékol mik, esepa tso'ie 1 buaé uk. Iyiikké dor buaé
sulitane a s'kimoie buaé. 2 Eré be' ¢' skittsa tté to
sulué s'blabatsélor fil yoki ese kos yoki. Pé' welepa
éna s'bak ka iaiaé, esepa ditséw0 ese tté pakak
kekraé, esepa yoki be' e' sko. Nies pé' welepa fii
ufnuke késik wa kekraé tte daloiéno méne Moisés a e'
ki, esepa yokibe' e' sk fiies. Niufié esepa kos ké wa
ta', ké dor iie bua', ké a s'’kimer i wa. 10Yi t0 Jesus
mik erblokwakpa blabatsélor, ese woufiu daréréé
etOkicha botokicha. Ké it0 iiute, eta ie' uy6ttsa a'
shua. 11Be' wa ijcher buaé to pé' ese er sulu'wéwa
i sulu to. I sulu wambléitd, ese to ikichatéttsatke.

Tté batayéne Tito a
12 Artemas 6 Tiquico, e' ekol patkekeyd be' ska'.
Mik ie' de, eta be' kawo ydttsa ta be' shké kroroé
NicOpolis wé ye' tso' ee. Ee ye' to ibikeitsétke
tskiridio tko'uk. 13 Zenas dor s'shulokwak ena
Apolo, e'pa kimu buaé i kiane ie'pa ki kos e' wa,
asimi'rak buaé. 14Se'icha wobla'i buaéikos buaé
e' uk. Nies ie'pa wobla'd s'siarépa kimuk. Es ie'pa
sermi buaé Skékol worki.
Pablo e’ chéat
15 Ie'pa kos tso' ye' ska', e'pa t6 be' shke'wémi.
Weépa éna sa' dalér tté mik se' erbloke e' dalérmik,
e'pa shke'u fia. As Skékol er buaé chd a' ulitane a.

